„სოციალურად დაუცველი ოჯახების მონაცემთა ერთიანი ბაზის“ ფორმირების/ადმინისტრირების მარეგულირებელი ონორმატიული აქტებია:


· [bookmark: part_1]„სოციალური დახმარების შესახებ“ საქართველოს კანონი

· საქართველოს მთავრობის 2010 წლის 24 აპრილის N126 დადგენილება „ქვეყანაში სიღატაკის დონის შემცირებისა და მოსახლეობის სოციალური დაცვის სრულყოფის ღონისძიებათა შესახებ“ 

· საქართველოს მთავრობის 2006 წლის 28 ივლისის N145 დადგენილება „სოციალური დახმარების შესახებ“

· საქართველოს შრომის, ჯანმრთელობისა და სოციალური დაცვის სამინისტროს 2010 წლის 20 მაისის N140/ნ ბრძანება „სოციალურად დაუცველი ოჯახების მონაცემთა ერთიან ბაზაში რეგისტრაციასთან, რეგისტრაციის გაუქმებასთან და სოციალურ-ეკონომიკური მდგომარეობის განმეორებით შეფასებასთან (გადამოწმებასთან) დაკავშირებული განაცხადის ფორმის, მისი მიღებისა და აღრიცხვის წესის დამტკიცების თაობაზე“ 

· [bookmark: part_2]საქართველოს შრომის, ჯანმრთელობისა და სოციალური დაცვის სამინისტროს 2010 წლის 20 მაისის N141/ნ ბრძანება „სოციალურად დაუცველი ოჯახების სოციალურ-ეკონომიკური მდგომარეობის შეფასების წესის დამტკიცების თაობაზე“

· საქართველოს შრომის, ჯანმრთელობისა და სოციალური დაცვის სამინისტროს 2006 წლის 22 აგვისტოს N225/ნ ბრძანება „მიზნობრივი სოციალური დახმარების დანიშვნისა და გაცემის წესის დამტკიცების შესახებ“

ზემოაღნიშნული ნორმატიული აქტების შესაბსამიდ, სსიპ - სოციალური მომსახურების სააგენტო (შემდგომში - სააგენტო) პასუხისმგებელია „სოციალურად დაუცველი ოჯახების მონაცემთა ერთიანი ბაზის“ გამართულ ფუნქციონირებაზე, მუდმივ განახლებაზე, ანალიზსა და დამუშავებაზე (საქართველოს მთავრობის 2010 წლის 24 აპრილის N126 დადგენილებით დამტკიცებული წესის 91 მუხლი). ოჯახის დეკლარაციაში დაფიქსირებული მონაცემების გადამოწმების, ფულადი სოციალური დახმარების დანიშვნის, დანიშვნაზე უარის თქმის, გაანგარიშების, შეჩერების, განახლებისა და შეწყვეტის საკითხის გადაწყვეტისათვის, ასევე მონაცემების გადამოწმებისა და სიზუსტის დადგენისას სააგენტო იყენებს სხვა ორგანიზაცია-დაწესებულებებში არსებულ ინფორმაციას (საქართველოს მთავრობის 2006 წლის 28 ივლისის N145 დადგენილებით დამტკიცებული წესის მე-9 მუხლის მე-2 პუნქტი და საქართველოს შრომის, ჯანმრთელობისა და სოციალური დაცვის სამინისტროს 2010 წლის 20 მაისის N140/ნ ბრძანებით დამტკიცებული წესის მე-6 მუხლის მე-2 პუნქტი); ხოლო ოჯახების სოციალურ-ეკონომიკური მდგომარეობის დასადგენად პერიოდულად ახორციელებს შერჩევითი გადამოწმებას (საქართველოს შრომის, ჯანმრთელობისა და სოციალური დაცვის სამინისტროს 2010 წლის 20 მაისის N141/ნ ბრძანებით დამტკიცებული წესის მე-16 მუხლის მე-3 პუნქტი). 

ოჯახის სოციალურ-ეკონომიკური მდგომარეობის გადამოწმების ახლადაღმოჩენილ გარემოებებს განეკუთვნება სხვადასხვა ორგანიზაცია-დაწესებულების მიერ სააგენტოსათვის მოწოდებული მონაცემები (საქართველოს მთავრობის 2010 წლის 24 აპრილის N126 დადგენილებით დამტკიცებული წესის მე-9 მუხლი მე-4 და მე-5 პუნქტები), რაც იძლება საფუძველს ოჯახის განმეროებითი შესწავლის.

აღნიშნული პასუხისმგებლობისა და უფლებამოსილების გათვალისწინებით, სააგენტო ვალდებულია:
· სოციალურ-ეკონომიკური მდგომარეობის სარეიტინგო ქულასთან შესაბამისობის დადგენის მიზნით, პერიოდულად, 4 (ოთხი) წელიწადში ერთხელ მაინც, უზრუნველყოფს „სოციალურად დაუცველი ოჯახების მონაცემთა ერთიანი ბაზაში“ რეგისტრირებული იმ ოჯახების გადამოწმება, რომლებიც მინიჭებული სარეიტინგო ქულის საფუძველზე, ღებულობენ სააგენტოს მიერ ადმინისტრირებად, ფულადი სახის სახელმწიფო გასაცემელს (საქართველოს მთავრობის 2010 წლის 24 აპრილის N126 დადგენილებით დამტკიცებული წესის მე-12 მუხლი მე-4 პუნქტი);
· [bookmark: _GoBack]ფულადი სოციალური დახმარების - საარსებო შემწეობის მიმღები ოჯახების მხრიდან ამ ბენეფიტის კუთვნილებისა და მათი მხრიდან, ნაკისრი ვალდებულებების შესრულების (აცნობოს სააგენტოს ოჯახის წევრთა შემადგენლობაში მომხდარი დემოგრაფიული ცვლილებები; ან აცნობოს სააგენტოს იმ გარემოების დადგომა, რომელსაც თან სდევს ოჯახის სოციალურ-ეკონომიკური მდგომარეობის ცვლილება  ან ოჯახის მუდმივი საცხოვრებელი ადგილის შეცვლა, ცვლილებიდან ერთი თვის ვადაში (საქართველოს მთავრობის 2006 წლის 28 ივლისის N145 დადგენილებით დამტკიცებული წესის მე-10 მუხლის მე-2 პუნქტი)) გადამოწმება, უზრუნველყოს ოჯახის სოციალურ-ეკონომიკური მდგომარეობის განმეორებითი შესწავლის გზით, მიღებული ინფორმაციის შესაბამისად. კერძოდ, განსახილველ შემთხვევაში, ადგილი აქვს „სოციალურად დაუცველი ოჯახების მონაცემთა ერთიანი ბაზაში“ რეგისტრირებული ოჯახების მიერ „ოჯახის დეკლარაციაში“ დაფიქსირებულ კომუნალური მოხმარების ნულოვან მაჩვენებელს, მაშინ როდესაც შესაბამისი გამანაწილებელი კომპანიის მიერ მოწოდებული მონაცემებით ოჯახებს უფიქსირდებათ კომუნალური ხარჯი; ან/და არსებული ინფორმაციით ადგილი აქვს კომუნალური ხარჯების არგაწევას (ელექტრო ენერგიის მოუხმარებლობას), რაც ბადებს ეჭვს ოჯახის მხრიდან მუდმივი საცხოვრებელი ადგილის მიტოვების შესახებ.

მოქმედი კანონმდებლობის შესაბამისად ოჯახის სოციალურ-ეკონომიკური მდგომარეობის პერიოდში ფულადი სოციალური დახმარების - საარსებო შემწეობის გაცემა ჩერდება (საქართველოს მთავრობის 2006 წლის 28 ივლისის N145 დადგენილებით დამტკიცებული წესის მე-5 მუხლის მე-4 პუნქტი და საქართველოს შრომის, ჯანმრთელობისა და სოციალური დაცვის სამინისტროს 2006 წლის 22 აგვისტოს N225/ნ ბრძანებით დამტკიცებული წესის მე-4 მუხლის მე-4 პუნქტი).


ყოველივე ზემოაღნიშნული ნორმატიული აქტის მოთხოვნიდან გამომდინარე და საქართველოს მთავრობის 2010 წლის 24 აპრილის N126 დადგენილებით დამტკიცებული წესის მე-13 მუხლის („მონაცემთა ბაზის ფორმირებისა და ამ წესით გათვალისწინებულ მოქმედებათა შესრულების კონტროლსა და ზედამხედველობას ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო“) გათვალისწინებით, მიმდინარე პერიოდში, ისევე როგორც გასულ წლებშიც, ხორციელდება „სოციალურად დაუცველი ოჯახების მონაცემთა ერთიანი ბაზაში“ რეგისტრირებული და ფულადი სოციალური დახმარების - საარსებო შემწეობის მიმღები ოჯახების გადამოწმება.

